
CHAPITRE VI.
DE LEURS MARIAGES & PETIT NOMBRE DE PEUPLE.

V cotraire de nous, ils font en leurs mariages,
A non que le pere donne doiiaire a {a fille pour
laloger auec quelqu’vn; ains [61] que le pour-
fuiuant face de bons, & beaux prefens au pere, a ce
qu’il luy donne fa fille pour efpoufe. Les prefents
feront proportionnément a la qualité du pere, & beauté
de 1a fille; des chiens, des caftors, des chauderons, &
haches, &c. Mais la fagcon de courtifer, eft bien fau-
uage: car I’amoureux dés qu’il fe profeffe pour tel,
n’oferoit regarder la fille, ny luy parler, ny demeurer
aupres d’elle, finon par occafion, & lors il faut qu’il
fe commande de ne la point enuifager, ny donner au-
cun f{igne de fa paflion, autrement il feroit la moc-
querie de tous, & fa fauourie en rougiroit. Apres
quelque temps, le pere affemble la parétée, pour auec
eux deliberer de 1’alliance. Si le recherchant eft de
bon aage; s’il eft bon, & difpos chaffeur, {a race, fon
credit, fa gaillardife; & s’il leur aggrée, ils luy [62]
allongeront, ou accourciront, ou conditionneront le
temps, & facon de fa pourfuitte, ainfi qu’ils aduife-
ront, au bout duquel temps pour les nopces y aura
folemnelle Tabagie & feftin, auec harangues, chants,
& danfes.
Selon la couftume du pais, ils peuuent auoir plu-
fieurs femmes, neantmoins la plufpart de ceux que
i'ay veu n’en ont qu’vne: plufieurs des Sagamos pre-



